
ABSTRAK

Ang akademikong pagganap ay isang mahalagang sukatan ng tagumpay sa paaralan at
isang indikasyon ng kahandaan sa hinaharap ng mga mag-aaral. Ang pag-aaral na ito ay
tumutukoy sa mga salik na nakaaapekto sa akademikong pagganap ng mga mag-aaral sa
Filipino sa Misamis University. Ang disenyong ginamit sa kwantitatibong pag-aaral ay
descriptive correlational. Ang mga respondente sa pag-aaral na ito ay ang 170 na mga
mag-aaral sa ikapitong baitang hanggang ika-sampung baitang ng Junior High School na
pinili sa pamamagitan ng stratified random sampling. Gumamit ang mananaliksik ng
limang puntong likert-scale questionnaire bilang instrumento sa pagtitipon ng mga datos.
Natuklasan sa pananaliksik na ito na ang mga salik na nakaaapekto sa akademikong
pagganap ng mga mag-aaral ay may makabuluhang epekto sa gampanin at
pangkalahatang tagumpay sa pag-aaral ng mga mag-aaral. Ang mga salik na ito ay
mahalaga sa paghubog sa kanilang kakayahan at kahusayan sa akademikong pagganap.
Ipinapakita na ang akademikong pagganap ay may kaugnayan sa iba’t ibang salik na
isang mahalagang papel sa tagumpay sa pag-aaral ng mag-aaral. Inirerekomenda ng pag-
aaral na gumamit ang mga guro ng makabagong pamamaraan at palawakin ang
kasanayan sa pagtuturo upang maging mas makabuluhan ang talakayan sa Filipino.

Mga Susing Salita:  salik, makabago, akademikong pagganap, interes, kasanayan

Kabanata 1

PANIMULA

Kasabay ng pag-usbong ng makabagong panahon, nagaganap din ang pagbabago
sa larangan ng edukasyon (Ocampo, 2019). Nagiging komprehensibo, nagkakaroon ng
mga hamon, napabibilis ang pagkatuto, natutuklasan at dumarami ang mga salik na
nakaaapekto sa pagkatuto ng mga mag-aaral. Umusbong ang mga makabagong
teknolohiya na maaaring isama at gamitin sa talakayan sa klase. Naimbento ang iba’t
ibang kagamitan na makatutulong na maging basehan sa mas magandang kalidad na
edukasyon (Belonta, 2014). Ang nagiging hamon ay ang pagbuo ng mga paraan at
paglikha ng mga epektibong estratehiya sa paggamit ng mga makabagong kagamitan
upang makatulong sa pagtuturo sa mga mag-aaral (Balmana et al., 2019).

Isa sa pinakamahalagang bahagi ng pag-unlad ng tao ay edukasyon (Shakeel at
Peterson, 2020). Ang akademikong pagganap ng mga mag-aaral ay maaaring maging
basehan upang makalikha ng mga dekalidad na indibidwal na maaaring maging mahusay
na lider at manggagawa na responsable sa ekonomiya at panlipunang pag-unlad ng bansa
(Ali et al., 2009). Ilan sa mga salik na nakakaapekto sa akademikong pagganap ng mga
mag-aaral ay kasanayan ng guro, paggamit ng makabagong pamamaraan sa pagtuturo,
kultural na kasanayan, interes sa pag-aaral, pagpapahalaga sa wika, at kapaligiran sa pag-
aaral. Maraming mga mananaliksik ang gumawa ng mga pag-aaral tungkol sa mga salik
na nakaaapekto sa pagganap ng mga mag-aaral sa loob ng klase. Sa pag-aaral nina Alani
at Hawas (2021), inthayag na ang guro na may sapat na kasanayan sa pagtuturo at
gumagamit ng iba’t ibang estratehiya ay maaaring magkaroon ng mas positibong epekto

sa pagganap ng mga mag-aaral.



Nagkaroon ng malaking pagbabago sa pamamaraan na ginagamit ng mga guro sa
pagtuturo sa pagsapit ng ika-21 na siglo. Sa modernong panahon, ang pinakamalawak at
pangunahing instrumento na ginagamit sa edukasyon ay ang mga kompyuter (Bacilio et
al., 2019). May pag-aaral na isinagawa sa North America na nagpapakita na ang
pagkakaroon ng kompyuter bawat mag-aaral ay maaaring maging salik sa akademikong
tagumpay ng mga mag-aaral at kanilang motibasyon na pumunta sa paaralan (Harris at Al
Betaineh, 2015). Isang patunay na nararapat makasabay ang larangan ng edukasyon sa
modernisasyon. Ang mga metodo ay nakaangkla sa mga makabagong teknolohiya upang
mas maging masigla at interaktibo ang talakayan. Higit na mabisa at epektibo ang
pagkamit ng pagkatuto ng mga mag-aaral kung ang mga guro ay gumagamit ng mga
kagamitang awdyo biswal kagaya ng laptop at projector, TV, speaker at iba pa sa
pagtuturo sa klase (Balmana et al., 2019). Nararapat din isaalang-alang ang collaborative
learning at engagement ng mga estudyante dahil ito ay nagpapabuti sa pagkatuto ng mga
mag-aaral (Querishi et al., 2021).

Isang hamon para sa mga guro ang pagpapanatili sa interes ng mga mag-aaral na
pag-aralan ang wika sa makabagong panahaon. Napag-alaman sa pag-aaral na isinagawa
sa Pakistan na mas mahusay ang pagganap ng mga babaeng estudyante, kaysa mga lalaki
(Farooq et al., 2011). Ang akademikong interes ay pinapalagay na isang mahalagang
domain na panloob na pagganyak (intrinsic motivation) na nagtatakda sa akademikong
tagumpay. Partikular sa bansang Germany, ilang may-akda tulad nina Schiefele (1991) at
Krapp (1999) ang nagmungkahi na ang mga interes ay nakakaimpluwensya sa

akademikong tagumpay at pagkatuto sa paaralan. Iba pang mga salik na may kaugnayan



sa interes ng mag-aaral ay pagsusumikap, motibasyon, at mga estratehiya sa pag-aaral na
nag-ambag din sa akademikong pagganap ng mga mag-aaral (Diseth et al., 2010).

Maliban sa pagpapanatili sa interes ng mga mag-aaral, nagiging salik rin kung
paano binibigyang-halaga ng mga mag-aaral ang sariling wika. Ang wikang Filipino ang
pambansang wika na itinakda ng Konstitusyon ng Pilipinas (Office, 2022). Sa
pamamagitan ng wika, nagkakaintindihan ang mga tao. Ang pagsasanay sa wika at
kultura ng bansa ay naglalarawan ng ugnayan ng mga mag-aaral sa kanilang sariling
identidad. Ang pagpapahalaga sa wikang Filipino ay pagpapahalaga rin sa pagka-Pilipino.
Isa sa paraan upang ipakita ang pagpapahalaga sa kinagisnan ay ang pag-aaral ng wikang
Filipino. Nararapat hindi itinuturing na walang kabuluhan at binabasta-basta ang
asignaturang ito, kailangan sineseryoso ang sistematikong pag-aaral ng sariling wika
(Ventoso, 2018).

Hindi lamang pagkakaroon ng sapat na kasanayan sa pagtuturo ang nararapat
taglayin ng guro, nangangailangan din ng kultural na kasanayan upang mapalawak ang
kaalaman at mapukaw ang pagka-Pilipino ng mga mag-aaral na pag-aralan ang
asignaturang Filipino. Ang wikang Filipino ay bahagi ng kultura ng mga Pilipino. Ito ay
isa sa mga nagsisilbing pagkakakilanlan ng mga mamamayan, at midyum ng
komunikasyon ng mga tao (Jay, 2018). Isang pag-aaral na isinagawa sa malaking
paaralan sa Pilipinas, natuklasan na ang mga nakasanayang kulturang Pilipino ay
nakaaapekto sa akademikong pagganap ng mga mag-aaral (Sartin et al., 2021). Ang
kulturang Pilipino ang magiging daan sa pagtuklas ng mga kaalaman tungkol sa mga
katutubong konsepto sa kapilipinuhan sa pamamagitan ng paggamit ng wikang Filipino

(Alday, 2022).



Ang pagkakaroon ng mahusay na akademikong pagganap ng mga mag-aaral ay
hindi lamang umiikot sa guro at mag-aaral, gayundin sa silid na kanilang pinanatilihan.
Maraming mga pag-aaral ang nagmungkahi na ang isang kaaya-ayang kapaligiran sa
silid-aralan ay nagtataguyod ng akademikong tagumpay ng mga mag-aaral (Patrick,
2021). Sinang-ayunan ito ni Loukas (2007) na ang pangkalahatang kapaligiran ng
paaralan ay nakaaapekto sa akademikong motibasyon at tagumpay ng mga mag-aaral. Sa
pag-aaral ni Herrera (2019) na isinagawa sa probinsya ng Apayao sa Pilipinas, napag-
alaman na ang bilang ng mga mag-aaral sa loob ng klase at peer factor ay makabuluhang
nauugnay sa kanilang akademikong pagganap. Ang pangkalahatang kapaligiran ng
paaralan ay nakakaimpluwensya sa pag-uugali, kilos at emosyonal na kalagayan ng mga
estudyante. Sumalungat naman dito ang pag-aaral ni Dibartola et al. (2001), na ang
pagkalahatang kapaligiran ng silid-aralan ay hindi nakakaimpluwensya sa layuning
pagkatuto (learning outcome) ng mga mag-aaral. Gayundin ang pag-aaral na isinagawa sa
Koronadal City, Philippines, at natuklasan na walang makabuluhang ugnayan ang school
climate, kahusayan ng guro, at pagkatuto ng mga mag-aaral.

Sa Misamis University, Ozamiz City, sa Junior High School, naobserbahan ng
mga mananaliksik na ang mga mag-aaral ay nahihirapan pagdating sa pagkatuto ng
asignaturang Filipino. Ninanais ng mga mananaliksik na matukoy ang mga salik at ang
ugnayan nito sa akademikong pagganap ng mga mag-aaral sa Filipino. Isinasagawa ang
pag-aaral na ito upang matukoy ang posibleng dahilan kung bakit hindi madali para sa

mga mag-aaral ang pag-aralan ang asignaturang Filipino.



Teoretikal na Balangkas

Ang mga sumusunod ay mga teorya na pangunahing pinagbabatayan ng pag-aaral
na ito: Constructivist Learning Theory ni John Dewey (1966) at Theory of Educational
Productivity ni Herbert Walberg (1981).

Ang Constructivist Learning Theory ni John Dewey (1966) ay nagsasabi na ang
mga mag-aaral ang bumubuo ng kanilang sariling kaalaman sa halip na lantarang
inilalahad sa kanila ang impormasyon. Naniniwala si Dewey na ang edukasyon ay dapat
nakatuon sa mga mag-aaral (student-oriented) sa halip na nakatuon sa paksa, at ang
pagtuturo ay may layuning pukawin ang isipan sa pamamagitan ng paglutas sa problema
at paghikayat na gamitin ang orihinal na pag-iisip (original thinking). Ang mga gurong
nakauunawa sa Constructivist Learning Theory ay naniniwala na ang bawat mag-aaral ay
nagdadala ng kakaibang karanasan sa silid-aralan. Gayundin, kinikilala nila na ang dating
kaalaman at background ay nakaaapekto sa kakayahang matuto ng mag-aaral (Main,
2023).

Ang Constructivism ay isa sa mga pinaka-maimpluwensyang pilosopiya sa
edukasyon ngayong dalawampu’t isang siglo (Krahenbuhl, 2016). Ang constructivist na
pagtuturo ay nagiging laganap sa programa ng edukasyon, habang nagpapakita ng
makabuluhang tagumpay sa pagtataguyod ng pagkatuto ng mag-aaral (Shah at Kumar,
2019). Hinihikayat ng mga gurong gumagamit ng constructivism ang mga mag-aaral na
suriin ang estratehiya na angkop sa kanila at kung paano nakatutulong ang iba’t ibang
gawain sa silid-aralan sa pagkamit ng kanilang pag-unawa at kaalaman. Ang mga mag-
aaral sa constructivist na silid-aralan ay karaniwang nahuhubog na maging mga

dalubhasang mag-aaral o expert students (Sharma at Bansal, 2017).



Ang teoryang Constructivism ay nakatuon sa mga mag-aaral at gumagamit ng
pagtuturong nakapokus sa mag-aaral sa talakayan sa klase. Iniuugnay ito sa mas
interaktibong proseso ng pagtuturo at pagkatuto na angkop sa pangangailangan sa
larangan ng edukasyon sa modernong panahon. Ang Constructivist Learning Theory ni
John Dewey ay may kaugnayan sa pag-aaral na ito dahil nakatuon ang teorya sa
makabago at epektibong proseso ng pagkatuto na maaaring makatulong sa mas mahusay
na akademikong pagganap ng mga mag-aaral.

Ang Theory of Educational Productivity ni Herbert Walberg (1981) ay
tumatalakay tungkol sa mga impluwensya sa pag-aaral na nakaaapekto sa akademikong
pagganap ng isang mag-aaral. Ito ay isang pagsaliksik ng akademikong tagumpay kung
saan gumamit si Walberg ng iba’t ibang pamamaraan kung paano matukoy ang mga salik
na nakaaapekto sa akademikong pagganap ng mag-aaral (Ipl.org, 2020). Ang teorya ni
Walbert ay may pangunahing layunin na suriin kung ano ang nagiging sanhi ng mahinang
pagganap ng mag-aaral (Angelica, 2021).

Ang pagiging produktibo ay maaaring ilapat sa larangan ng edukasyon sa
parehong paraan kung paano sinusuri ng mga ekonomista ang mga relasyon sa pagitan ng
input at ouput (Duyar et al., 2006). Isang pag-aaral ang isinagawa gamit ang isang model
of educational productivity, at natuklasan na ang ugali ng mga mag-aaral ay may
positibong ugnayan sa kakayahan, pagganyak, saloobin sa guro, dami ng takdang-aralin,
at kapaligiran sa klase, at sa tahanan (Walberg et al., 2015). Ang teorya ni Walberg ay
may siyam na salik kabilang rito ang kakayahan, edad, motibasyon, dami ng pagtuturo,
kalidad ng karanasan sa pagtuturo, kapaligiran sa tahanan, kapaligiran sa silid-aralan,

peer group environment, at midyang pangmasa. Ayon sa pag-aaral ni Kuterbach (2013)



na ginamit ang modelo ni Walberg, natuklasan na ang pinakamahusay na tagahula ng
akademikong resulta ay kakayahan, pagganyak o motibasyon at pag-unawa sa pagbasa.
Ang Walberg’s Theory of Educational Productivity ay may apat na pangunahing
elemento na makatutulong sa pag-unawa sa pagganap ng mag-aaral; Kakayahan;
Kapaligiran; Pagkatuto ayon sa Theory of Educational Productivity; at Pagtuturo. Ang
teorya ni Walberg ay may kaugnayan sa pananaliksik na ito dahil tumatalakay ito sa mga
salik na nakakaapekto sa akademikong pagganap ng mga mag-aaral. Nakatuon rin sa
parehong mga elemento na makatutulong upang maging basehan sa mas tiyak na resulta

ng pananaliksik.

Konseptuwal na Balangkas

Ang pananaliksik na ito ay nakabatay sa mga salik na nakaaapekto sa
akademikong pagganap ng mga mag-aaral sa asignaturang Filipino. Ang pag-aaral ay
isang mahalagang bahagi ng buhay ng bawat mag-aaral. Ito ay nagbibigay daan sa
masusing pag-unlad ng isang indibidwal at nagbubukas ng mga pintuan patungo sa mas
magandang kinabukasan. Gayunpaman, maraming mga salik ang maaaring makaapekto
sa akademikong pagganap ng isang mag-aaral.

Ang akademikong pagganap ay ang sukatan ng tagumpay ng mag-aaral sa iba’t
ibang asignaturang pang-akademiko. Hindi lamang sa mga mag-aaral nakadepende ang
pagtamo ng mahusay na pagganap, gayundin nasa guro at iba pang mga salik. Isang
mahalagang aspeto ng malawak na kasanayan ng guro ay ang kakayahang magpamalas
ng malalim na pang-unawa sa mga konsepto ng Filipino (Gannaban, 2013). Ang isang
guro na may malawak na kasanayan ay may kakayahang magdala ng buhay sa mga aralin

at ang pagiging mahusay sa pamamahagi ng kaalaman. Isa sa mga pangunahing



pakinabang ng paggamit ng bidyo sa pagtuturo ay ang kakayahang magbigay ng biswal
na representasyon sa mga konsepto (Kim et al., 2011). Ang mga guro ay maaaring
gumamit ng mga bidyo upang ipakita ang kahalagahan ng mga konsepto sa tunay na
buhay (Arazo at Salic, 2023). Ang kasanayan ng guro sa paggamit ng mga makabagong
pamamaraan sa pagtuturo tulad ng bidyo, awdyo, at iba pang multimedia ay may
malaking kahalagahan sa pagpapahayag ng kanyang mga aralin at pagpapalawak ng
karanasan ng mga mag-aaral.

Sa paglipas ng panahon, patuloy ang pagbabago at pag-unlad sa iba’t ibang
larangan ng bubay, kabilang na ang edukasyon. Isa sa mga pangunahing aspeto ng
makabagong pamamaraan sa pagtuturo ay ang paggamit ng teknolohiya sa loob at labas
ng silid-aralan. Ang pagsasama ng mga digital na teknolohiya sa kurikulum ay nilayon
upang suportahan ang makabagong pedagohiya, pati na rin ihanda ang mga mag-aaral
para sa hinaharap na trabaho at maging mabuting mamamayan (Ng, 2015). Sa katunayan,
sa paggamit ng kompyuter sa edukasyon, naging mas madali para sa mga guro ang
pagbibigay ng kaalaman at para sa mga mag-aaral na makuha ito. Ang paggamit ng
teknolohiya ay ginawang mas kasiya-siya ang proseso ng pagtuturo at pagkatuto (Raja et
al., 2018). Ang mga modernong gadget at aplikasyon ay nagiging bahagi na ng pang-
araw-araw na pagtuturo na makatutulong sa mas matagumpay na karanasang pagkatuto
ng mga mag-aaral.

Ang pag-aaral ng wika at pag-unlad sa kultura na kasanayan ay hindi lamang
isang gawain sa paaralan kundi isang mahalagang aspeto ng ating personal na pag-unlad
at pagkakakilanlan. Ang wika ay isang kasangkapan ng komunikasyon na nagbibigay

daan sa atin upang maipahayag ang ating mga kaisipan, damdamin, at ideya (Tarun,



2012). Sa pamamagitan ng wika, nagkakaroon tayo ng kakayahang makipag-usap,
makipagtulungan, at magbigay ng impormasyon. Ang wika ay nagbibigay daan sa mga
mag-aaral na mailarawan at mailahad ang kanilang mga ideya at kaalaman. Sa
pamamagitan ng wika, nagiging mas mabilis at mas epektibo ang pagpapahayag ng mga
ideya, opinyon, at konsepto. Mahalaga ang wika sa pagpapanatili, pagpapayabong, at
pagpapalaganap ng kultura ng bawat grupo ng tao (Elcomblus, 2023).

Sa pag-unlad ng teknolohiya at globalisasyon, ang pagpapahalaga sa wikang
Filipino ay kinakailangan upang mapanatili ang kahalagahan nito sa lipunan. Ang wika
ay nagbibigay ng pagkakakilanlan bilang isang lahi, nag-uugnay sa ating kasaysayan, at
nagpapakita ng ating pagkakaisa (Gabriel, 2011). Bilang mga Pilipinong mag-aaral,
nararapat ipamalas ng mga estudyante ang pagpapahalaga sa sariling wika upang mas
kasiya-siya at madali ang kanilang pagkatuto, at mahubog na maging makabuluhang
mamamayan ng bansa.

Ang kapaligiran ng silid-aralan ay pinapalagay na nakaiimpluwensya sa pagkatuto
sa pamamagitan ng pakikipag-ugnayan ng mga mag-aaral. Ipinahiwatig sa pag-aaral ni
Shernoff et al. (2017), na ang environmental support ay makabuluhang nauugnay sa
pagkatuto. Ang pisikal na kapaligiran ng silid-aralan tulad ng ilaw, ingay, at temperatura
ay may negatibong epekto sa pagganap ng mga mag-aaral (Marchand et al., 2014).

Ang akademikong pagganap ng mga mag-aaral ay hinuhubog at
naiimpluwensyahan ng iba’t ibang salik. Ang akademikong pagganap ay naaapektuhan
ng mga salik na may kaugnayan sa paaralan at mga mag-aaral. Ang hindi sapat na bilang
ng mga guro, kakulangan sa materyales sa pagbabasa at pagtuturo, mahinang kasanayan

ng guro, hindi sapat na silid-aralan at kapaligiran ng paaralan ay nakakaapekto sa

motibasyon at akademikong pagganap ng mga mag-aaral (Ullah et al.,, 2022).
Pinatunayan din ito sa pag-aaral ni Gruspe-Taberdo (2019), at isiniwalat na may
malaking epekto sa pagganap ng mga mag-aaral ang mga salik na may kaugnayan sa
paaralan at guro (school-related and teacher-related factors). Ang mga guro na may
mataas na kasanayan sa kanilang larangan ay mas magtatagumpay sa pagbibigay ng
tamang kaalaman at kasanayan sa kanilang mga mag-aaral.

Ang paggamit ng makabagong pamamaraan sa pagtuturo, tulad ng teknolohiya sa
edukasyon ay nagbibigay ng mas malawak na kaalaman at pag-unawa sa mga mag-aaral.
Ang paggamit ng mga komprehensibo at inobatibong estratehiya o pamamaraan sa
pagtuturo sa makabagong panahon ay napatunayang mabisa sa pagpapabuti ng pagganap
ng mag-aaral partikular sa pagbasa (Catuiran, 2022). Gayundin, mahalaga ang paggamit
ng makabagong pamamaraaan sa klase upang mapukaw at mapanatili ang interes ng mga
mag-aaral sa paksa. Ang pagkakaroon ng kultural na kaalaman ay isa sa mga salik na
nakaiimpluwensya sa pagiging epektibo ng paaralan (Dagohoy, 2018). Bilang mga
Pilipinong mag-aaral, mahalaga na bigyang-kabuluhan ang sariling wika lalo na sa
makabagong panahon na mahirap yakapin ang sariling atin, at sa pag-usbong ng

globalisasyon na naaapektuhan ang larangan ng edukasyon.



Mga Salik

Kasanayan ng Guro

Makabagong

Pamamaraan

Kultural na Kasanayan Akademikong Pagganap
> ng mga Mag-aaral

Interes sa Pag-aaral

Pagpapahalaga sa wika
Kasiyahan sa Kapaligiran

ng Pag-aaral

Pigura 1. Iskematik Dayagram ng Pag-aaral

Layunin
Ang pag-aaral na ito ay naglalayong matukoy ang mga salik na nakaaapekto sa
akademikong pagganap sa Filipino ng mga mag-aaral sa Junior High School ng Misamis

University. Ang pag-aaral na ito ay sinagot ang mga sumusunod na mga layunin:

1. Natutukoy ang mga salik na nakaaapekto sa akademikong pagganap ng mga
mag-aaral sa Filipino

2. Natutukoy ang akademikong pagganap ng mga mag-aaral sa Filipino

3. Natutukoy ang makabuluhang ugnayan ng mga salik na nakaaapekto sa pag-

aaral ng Filipino at akademikong pagganap ng mga mag-aaral



Kabanata 2
PAMAMARAAN

Pamamaraang Ginamit

Ang pananaliksik na ito ay isang kwantitatibong pag-aaral na gumamit ng
descriptive correlational na disenyo. Ang layunin ng isang deskriptiv na pananaliksik ay
ang tumpak na paglalarawan ng mga katangian ng mga indibidwal, sitwasyon o grupo at
kaugnayan ng mga baryabol gamit ang mga istatistika upang ilarawan at ibuod ang mga
datos. Ang kaugnayan na ito ay nagpapaliwanag ng pagkaugnay-ugnay ng mga baryabol
nang walang anumang aktibong interbensyon sa bahagi ng mananaliksik (Polit at
Hungler, 2013). Ito ay angkop sa pag-aaral upang matukoy ang kaugnayan ng mga salik

sa pag-aaral at kanilang akademikong pagganap.

Pananaliksik na Pangkapaligiran

Ang pag-aaral na ito ay isinagawa sa Basic Education Department Junior High
School ng Misamis University. Ang Pamantasan ng Misamis, kabilang ang Basic
Education Department ay isang 1SO 9001:2015 Management System Certified na
ipinagkaloob ng Det Norske Veritas-Germanischer Lloyd Business Assurance. Ang Basic
Education Department ay ginawaran ng Level Il accreditation ng PACUCOA (Philippine

Association of Colleges and Universities Commission on Accreditation).

Pinanggalingan ng Datos
Ang mga respondente sa pag-aaral na ito ay 170 na mga mag-aaral sa ikapitong
baitang hanggang ika-sampung baitang ng Junior High School sa Misamis University na

pinili sa pamamagitan ng stratified random sampling mula sa apat (4) na baitang.

Instrumentong Ginamit sa Pagtitipon hg mga Datos

Ginamit ng pag-aaral na ito ang sumusunod na instrumento sa pananaliksik:

A. Talatanungan sa mga Salik na Nakaaapekto sa Akademikong Pagganap

Ang talatanungan na ginamit sa pananaliksik na ito ay isang limang puntong
likert-scale questionnaire. Ang limang puntong likert-scale ay may pagpipiliang bilang
mula 1 hanggang 5. Ang bilang 1 ang pinakamababa habang ang 5 naman na bilang ang
pinakamataas. Sa bilang 1 ay nangangahulugang (Hindi Kailanman), ang bilang 2 naman
ay (Bihira), sa bilang 3 (Minsan), sa bilang 4 (Madalas), at sa bilang 5 ay (Palagi). Ang
inangkop na talatanungan ay nahahati sa anim na seksyon. Binubuo ito ng labing-walo na
pahayag kasama ang mga sumusunod: kasanayan ng guro, mga makabagong
pamamaraan sa pagtuturo, kultural na kasanayan, interes sa pag-aaral, pagpapahalaga sa
wikang Filipino, at kasiyahan sa kapaligiran ng pag-aaral.

Narito ang eskala upang matukoy ang lebel ng pagsang-ayon ng mga mag-aaral sa

salik na nakaaapekto sa akademikong pagganap sa Filipino.

Sagot Saklaw Interpretasyon
5- Palagi 4.21-5.00 Lubos na Nakaaapekto
4- Madalas 3.41-4.20 Higit na Nakaaapekto
3- Minsan 2.61-3.40 Nakaaapekto
2- Bihira 1.81-2.60 Di-Gaanong Nakaaapekto

1- Hindi Kailanman 1.00-1.80 Hindi Nakaaapekto

B. Akademikong Pagganap
Ang akademikong pagganap ng mga mag-aaral ay kinuha mula sa marka ng mga
mag-aaral sa unang markahan. Ang interpretasyon sa marka ng mga mag-aaral ay ibintay

sa iskala sa ibaba na galing sa K to 12 Curriculum Guide ng DepEd.

Marka Deskripsyon Remarks
90-100 Pinakamahusay Pumasa
85-89 Mahusay Pumasa
80-84 Di-gaanong Mahusay Pumasa
75-79 Mababa Pumasa
75 pababa Napakababa Bumagsak

Pagtitipon ng mga Datos

Bago ang pagbibigay ng talatanungan at pagtitipon ng mga datos, ang mga
mananaliksik ay humingi muna ng permiso mula sa punong guro ng Basic Education
Junior High School Misamis University, Ozamiz City para sa pagsasagawa ng pag-aaral.
Ang paglahok ay hihingin mula sa mga tagapayo ng klase na ang mga estudyante ay
nagsilbi bilang aktwal na respondente. Ang talatanungan na sariling gawa ng mga
mananaliksik ang ginamit upang makakuha ng datos sa mga salik na nakaaapekto sa
akademikong pagganap ng mga mag-aaral sa asignaturang Filipino sa Junior High

School.

Etikal na Konsiderasyon
Ang mga respondente sa pananaliksik ay hindi idadaan sa malalim na patakaran

na maaaring makapinsala sa anumang paraan. Ang paggalang sa dignidad ng mga

respondente sa pananaliksik ay binigyang prioridad. Ang paghingi nang pahintulot ay
nakuha mula sa mga respondente bago ang pagsasagawa sa pag-aaral. Ang mga pangalan
ng respondente ay hindi naitala sa alinman sa mga materyal na ginamit sa pangangalap ng
datos. Ang mga talaan ng pag-aaral na ito ay mananatiling pribado at kumpedensyal. Sa
anumang uri ng ulat na maaaring mailimbag, walang impormasyon ang isasama na
maging possible upang makilala ang mga mananaliksik. Ang anumang uri ng
komunikasyon na may kinalaman sa pananaliksik ay tinatapos sa katapatan at anumang
uri ng nakalikito na impormasyon pati na rin bilang representasyon ng mga natuklasan na

datos sa isang pinapanigang paraan ay iniwasan.

Pag-aanalisa ng Datos

Ang mga datos ay inalisa gamit ang mga sumusunod na mga kagamitang pang-
estatistika o statistical tools ng pag-aaral na nakabatay sa Minitab:

Mean and Standard Deviation. Ang tool na ito ay ginamit upang matukoy kung
paano nakaaapekto ang mga salik sa akademikong pagganap ng mga mag-aaral sa
Filipino.

Pearson Product Moment Correlation Coefficient. Ginamit ito sa pagtukoy ng
makabuluhang kaugnayan ng mga salik sa pag-aaral at akademikong pagganap ng mga

mag-aaral.



Kabanata 3

RESULTA AT TALAKAYAN

Mga Salik na Nakaaapekto sa Akademikong Pagganap ng mga Mag-aaral sa
Filipino

Ipinakita sa Talahanayan 1 na ang kabuuan ng mga salik ay may mataas na antas
(M=4.27; SD=0.70) na nakaaapekto sa akademikong pagganap ng mga mag-aaral sa
Filipino. Ang anim na baryabols ay may mataas na antas: Kasanayan ng Guro sa
Pagtuturo sa Filipino (M=4.45); Mga Makabagong Pamamaraan sa Pagtuturo (M=4.30);
Kultural na Kasanayan (M=4.29); Interes sa Pag-aaral ng Wika (M=4.12); Pagpapahalaga
sa Wikang Filipino (M=4.21); at Kasiyahan sa Kapaligiran ng Pag-aaral (M=4.22).

Ang pagpapakita ng guro ng malawak na kasanayan sa pagtuturo, paggamit ng
wika at gramatika, at mga estratehiya na nagpapalawak sa aralin ay nakatutulong sa
pagtamo ng mga mag-aaral ng mataas na akademikong pagganap. Sinang-ayunan ng
mananaliksik na si Villanueva (2019), ang isang mahusay at epektibong guro ay
isinasaalang-alang ang interes at pangangailangan ng mga mag-aaral, gumagamit ng mga
kagamitan sa pagtuturo, tinitiyak na masaya ang kapaligiran ng silid-aralan, may
kaalaman sa araling ituturo, at marunong gumamit ng teknolohiya sa mga gawain ng mga
mag-aaral.

Binigyang-diin na malaki ang ginagampanan na tungkulin ang mga guro sa
paghubog ng mga mag-aaral upang makatamo ng mataas na pagganap. Ang guro ang
nagsisilbing instrumento na gumagabay at tumutulong sa mga mag-aaral upang maging
mahusay at maalam sa iba’t ibang aspeto ng buhay. Gayundin, ang pagkakaroon ng

komportable at malinis na silid-aralan at paggamit ng mga makabagong kagamitan, ay

makatutulong upang mapukaw ang atensyon at motibasyon ng mga mag-aaral. Ang
kapaligiran ng silid-aralan ay mahalagang salik sa pamamaraan ng pagkatuto, ito ang
lugar kung saan ang mga mag-aaral ay naiimpluwensyahan ng iba’t ibang mga salik tulad
ng kanilang mga katangian, mga guro at kaklase (Alharbi et al., 2021).

Ang akademikong pagganap ng mga mag-aaral ay naaapektuhan ng iba’t ibang
salik. Kabilang rito ang pagkakaroon ng kasanayan ng guro sa pagtuturo sa Filipino,
paggamit ng mga makabagong pamamaraan sa pagtuturo, pagkakaroon ng mga guro ng
kultural na kasanayan, interes sa pag-aaral ng wika ng mga mag-aaral, gayundin ang
kanilang pagbibigay-halaga sa wikang Filipino, at pagkakaroon ng masayang kapaligiran
sa pag-aaral ay mga salik na maaaring magdulot ng positibong epekto at maging tulay sa

pagkamit ng magandang akademikong pagganap ng mga mag-aaral sa Filipino.

Talahanayan 1

Mga Salik na Nakaaapekto sa Akademikong Pagganap ng mga Mag-aaral sa Filipino
(n=170)

Mga Konstruksyon Mean St. Dev. Remarks

Kasanayan sa Guro sa Pagtuturo sa Filipino  4.45 0.60 Lubos na Nakaaapekto
Mga Makabagong Pamamaraan sa 4.30 0.66 Lubos na Nakaaapekto
Pagtuturo
Kultural na Kasanayan 4.29 0.66 Lubos na Nakaaapekto
Interes sa Pag-aaral ng Wika 4.12 0.77 Higit na Nakaaapekto
Pagpapahalaga sa Wikang Filipino 4.21 0.76 Lubos na Nakaaapekto
Kasiyahan sa Kapaligiran ng Pag-aaral 4.22 0.73 Lubos na Nakaaapekto

Kabuoan 4.27 0.70 Lubos na Nakaaapekto

Note: 4.21-5.00 (Lubos na Nakaaapekto); 3.41-4.20 (Higit na Nakaaapekto); 2.61-3.40
(Nakaaapekto); 1.81-2.60 (Di-Gaaanong Nakaaapekto); 1.0-1.80 (Hindi Nakaaapekto)

Akademikong Pagganap ng mga Mag-aaral sa Filipino

Sa Talahanayan 2, ipinakita ang resulta ng akademikong pagganap ng 170 na

mag-aaral. Makikita rito na 56 sa mga mag-aaral ay napabilang sa pinakamahusay sa

kanilang akademikong pagganap. Kasunod nito may 55 na mag-aaral na napabilang sa
katamtaman ang husay, 39 sa mahusay, 18 sa di-gaanong mahusay at 2 ang napabilang sa
pinakamababa sa akademikong pagganap sa asignaturang Filipino. Makikita sa resulta ng
datos na ang akademikong pagganap ng mga mag-aaral ay mahusay (M=86.31).

Ang resulta ay nagpapahiwatig na ang mga mag-aaral ay mahusay sa klase na
makikita sa kanilang akademikong pagganap. Karaniwang sinusukat sa pamamagitan ng
mga pagsusulit, eksaminasyon at patuloy na pagtatasa sa loob ng klase. Bukod dito,
ipinapakita ng resulta na natamo ng mga mag-aaral ang mga kasanayan at pamantayan na
itinakda ng Kagawaran ng Edukasyon sa asignaturang Filipino.

Ang akademikong pagganap ng mga mag-aaral ay ang pangunahing elemento sa
pagsusuri sa mga layuning pang-edukasyon para sa mga mag-aaral at guro (Bosco et al.,
2023). Ito ay tumutukoy sa natamong resulta ng isang mag-aaral na kanyang nakamit sa
loob ng paaralan (Steinmayr et al., 2017). Makikita at masasalamin sa akademikong
pagganap ng mga mag-aaral ang kanilang layunin sa hinaharap. Sa pamamagitan nito,
matutukoy kung ano ang programa ang kanilang kukunin sa kolehiyo, alin ang
institusyon na pang-edukasyon ang kanilang maaaring pasukan, at kung ano ang mga
oportunidad ang kanilang kukunin at iba pa (Kapur, 2018).

Nakapaloob sa akademikong pagganap ang pagsasama ng mga resulta ng mga
gawain sa loob ng silid-aralan na naaapektuhan ng iba’t ibang salik. Nakabatay ito sa
guro, mag-aaral at mga taong mayroong kontribusyon sa pag-aaral ng isang mag-aaral.
Ang akademikong pagganap ay mahalaga sapagkat maipapakita ito bilang patunay sa
natamo ng mag-aaral sa pag-aaral at magagamit upang makatulong na maging

matagumpay sa hinaharap.

Talahanayan 2

Akademikong Pagganap ng mga Mag-aaral sa Filipino

(n=170)
Satisfaction Level Pagsusunod- Bahagdan M SD
sunod
Pinakamahusay 56 32.94
Mahusay 39 22.94
Katamtaman ang Husay 55 32.35
Di-Gaanong Mahusay 18 10.59
Napakababa 2 1.18
Overall Performance 170 100.00 86.31 6.03

Note: 90-100 (Pinakamahusay); 85-89 (Mahusay); 80-84(Katamtaman ang Husay); 75-
79 (Di-Gaanong Mahusay); Below 75 (Napakababa)

Makabuluhang Kaugnayan ng mga Salik na Nakaaapekto sa Akademikong
Pagganap ng mga Mag-aaral sa Filipino

Batay sa talahanayan 3, ipinakita rito ang makabuluhang ugnayan ng mga salik na
nakaaapekto sa akademikong pagganap ng mga mag-aaral sa Filipino. Ang mga resultang
ipinakita na may kabuluhan ang mga sumusunod na baryabol: kasanayan ng guro sa
pagtuturo (p=0.002); mga makabagong pamamaraan sa pagtuturo (p=0.001); kultural na
kasanayan (p=0.001); interes sa pag-aaral ng wika (p=0.000); pagpapahalaga sa wikang
Filipino (p=0.002); at kasiyahan sa kapaligiran ng pag-aaral (p=0.000). Ang mga bilang
na r-value at p-value ay nagpapahiwatig na mayroong makabuluhang ugnayan ang mga
salik sa akademikong pagganap ng mga mag-aaral.

Ito ay nagpapakita na ang kasanayan ng guro sa pagtuturo, tulad ng pagkakaroon
ng malawak na kasanayan sa paggamit ng wika at gramatika, at iba’t ibang estratehiya sa
talakayan at mga gawain, ay may positibong kaugnayan sa kanilang akademikong
pagganap. Sinuportahan ito ng pag-aaral nina Ugbe at Agim (2009), at inihayag na may

makabuluhang kaugnayan sa pagitan ng kasanayan ng guro at akademikong pagganap ng

mga mag-aaral. Natuklasan sa pag-aaral na isinagawa sa Ghana, na ang paggamit ng
Information and Communication Technology (ICT) ay nagpapabuti sa akademikong
pagganap ng mga mag-aaral (Mensah et al., 2023). Upang mabigyan ng pagkakataon ang
mga guro at mag-aaral na makasabay sa pangangailangan ng modernong edukasyon, ang
pagsasama ng teknolohiya sa mga aktibidad sa proseso ng pagtuturo at pagkatuto ay
Kinakailangan.

Hindi lamang kasanayan sa pagtuturo, gayundin ang pagkakaroon ng kultural na
kasanayan ay mahalagang taglayin ng isang guro. Sa pamamagitan ng pag-uugnay ng
kultura ng mga Pilipino sa mga gawain at talakayan, ito ay makatutulong sa pagkatuto ng
mga mag-aaral sa Filipino. Ang pagkakaroon ng sariling interes ng mga mag-aaral na
pag-aralan ang wika, ay may mahalagang kaugnayan sa kanilang akademikong pagganap.
Kapag interesado ang mga mag-aaral na pag-aralan ang sariling wika, at nasisiyahan
habang nakikilahok sa mga gawain na may kaugnayan sa wika, mas inaaasahan na
makakamit ng mga mag-aaral ang mataas na antas ng pagganap sa asignaturang Filipino.
Gayundin, kapag alam ng mga mag-aaral ang halaga ng pagkakaroon ng kasanayan sa
wikang Filipino, at ang gamit nito sa pakikipagtalastasan bilang mga mamamayang
Pilipino, ay makatutulong ito na mapabuti ang pagganap ng mga mag-aaral.

Ang pagkakaroon ng mapag-arugang kapaligiran ng pag-aaral, ay may positibong
kaugnayan sa akademikong pagganap ng mga mag-aaral. Sa loob ng silid-aralan,
mahalagang isulong ang pagkakaunawaan sa isa’t isa, pagkamagiliw at pagtutulungan ng
mga guro at mag-aaral gayundin sa kapwa mag-aaral. Kapag may disiplina, at epektibong
komunikasyon ang bawat isa, makatutulong ito sa mga mag-aaral na matuto nang mas

mahusay at mapabuti ang kanilang pagganap (Kapur, 2018).

Ang guro ang pinakamahusay na kagamitang pampagtuturo. Ang pahayag na ito
ay nagpapahiwatig na ang kadalubhasaan, presensya at gawi ng mga guro ay nagsisilbing
pangunahing tagapagdaloy ng karanasan ng pagkatuto ng isang mag-aaral. Ang mga salik
ay nagsisilbing patnubay sa mga guro, at sa mga paaralan sa pangkalahatan upang
pagtuunan ng pansin at bigyang-halaga ang mga aspeto na nakaaapekto sa akademikong
pagganap upang mapabuti ang proseso ng pagtuturo at pagkatuto, at mapa-unlad ang pag-
aaral ng mga mag-aaral.

Talahanayan 3

Makabuluhang Ugnayan ng mga Salik na Nakaaapekto sa Akademikong Pagganap ng
mga Mag-aaral sa Filipino

(n=170)

Baryabol r-value p-value Remarks

Kasanayan sa Guro sa Pagtuturo sa Filipino at 0.233 0.002 Lubos na
ang kanilang Akademikong Pagganap ' ' Makabuluhan

Mga Makabagong Pamamaraan sa Pagtuturo 0.251 0.001 Lubos na
at ang kanilang Akademikong Pagganap ' ' Makabuluhan

Kultural na Kasanayan at ang kanilang Lubos na
Akademikong Pagganap 0.255 0.001 Makabuluhan

Interes sa Pag-aaral ng Wika at ang kanilang 0.307 0.000 Lubos na
Akademikong Pagganap ' ' Makabuluhan

Pagpapahalaga sa Wikang Filipino at ang 0.232 0.002 Lubos na
kanilang Akademikong Pagganap ' ' Makabuluhan

Kasiyahan sa Kapaligiran ng Pag-aaralat ang 0.279 0.000 Lubos na
kanilang Akademikong Pagganap ' ' Makabuluhan

Note: **p<0.01 (Lubos na Makabuluhan); *p<0.05(Makabuluhan); p>0.05 (Walang
Kabuluhan)



Kabanata 4

LAGOM, MGA NATUKLASAN, KONKLUSYON AT REKOMENDASYON

Lagom

Ang guro at ang kapaligiran ng silid-aralan partikular sa pagbibigay-diin sa
pangangailangan para sa inklusibo at mapag-aruga na silid-aralan, at komprehensibong
propesyonal na pagpapaunlad ng guro ay may makabuluhang kaugnayan sa akademikong
pagganap ng mag-aaral (Arifin et al., 2024). Sa pag-aaral na ito ay natuklasan ang antas
ng komprehensiyon at salik na nakaaapekto sa akademikong pagganap ng mga mag-aaral
sa Filipino. Ang mga respondente sa pag-aaral ay binubuo ng 170 na mag-aaral na hinati-
hati sa apat na baitang sa Pamantasan ng Misamis University. Ang pananaliksik ay
gumagamit ng isang talatanungan bilang kagamitan sa pagtitipon ng datos kung saan ang
ito ay gawa mismo ng mga mananaliksik na pinamagatang Mga Salik na Nakaaapekto sa
Akademikong Pagganap ng mga Mag-aaral sa Filipino. Mean at Standard Deviation ang
ginamit na statistical tools. Ang mga sumusunod ay ang mga layuning nais matuklasan
ng pananaliksik: 1. Natutukoy ang mga salik na nakaaapekto sa akademikong pagganap
ng mga mag-aaral sa Filipino; 2. Natutukoy ang akademikong pagganap ng mga mag-
aaral sa Filipino; 3. Natutukoy ang makabuluhang ugnayan ng mga salik na nakaaapekto

sa pag-aaral ng Filipino at akademikong pagganap ng mga mag-aaral.

Mga Natuklasan

Batay sa mga datos na nakuha, natuklasan ng mga mananaliksik ang mga hamong

kinakaharap ng mga mag-aaral na nakaaapekto sa akademikong pagganap sa Filipino.



Konklusyon

Ang interes sa pag-aaral ng wika ay may hindi gaanong malaking
impluwensya sa mga salik na nakaaapekto sa akademikong pagganap.
May mga naging dahilan para rito, kabilang ang hindi nasisiyahan ang
mga mag-aaral kapag nag-aaral ng wika, limitado ang pakikilahok sa mga
ekstrakurikular na aktibidad, at hindi nasusuri at napag-uusapan ang
halaga ng wikang Filipino.

Nagpapakita ng magandang kalidad sa akademikong pagganap ng mga
mag-aaral. Lubos na makabuluhan ang kasanayan ng guro sa pagtuturo,
paggamit ng makabagong pamamaraan, pagkakaroon ng kultural na
kasanayan, interes sa pag-aaral ng wika, pagpapahalaga sa wikang
Filipino, at kasiyahan sa kapaligiran ng pag-aaral sa mga mag-aaral sa
Junior High School.

Nagpapakita ng malalim na ugnayan ang mga salik tulad ng kasanayan ng
guro sa pagtuturo, paggamit ng makabagong pamamaraan, pagkakaroon
ng kultural na kasanayan, interes sa pag-aaral ng wika, pagpapahalaga sa
wikang Filipino, at kasiyahan sa kapaligiran ng pag-aaral at akademikong

pagganap ng mga mag-aaral.

Batay sa mga natuklasan sa pag-aaral na ito, narito ang mga konklusyon:

1.

Ang interes sa pag-aaral ng wika ay may limitadong impluwensya sa
akademikong pagganap. May mga kadahilanan tulad ng hindi nasisiyahan

ang mga mag-aaral kapag nag-aaral ng wika, limitado ang kanilang

pakikilahok sa mga ekstrakurikular na gawain, at hindi napag-uusapan ang
halaga ng wikang Filipino bilang mga mag-aaral.

2. Ang kalidad ng akademikong pagganap ng mga mag-aaral ay maganda.
Ang kasanayan ng guro sa pagtuturo, paggamit ng makabagong
pamamaraan sa talakayan at gawain, pagkakaroon ng kultural na
kasanayan ng guro, pagkakaroon ng interes sa pag-aaral ng wika,
pagpapahalaga sa wikang Filipino, at kasiyahan sa kapaligiran ng pag-
aaral ay mahalaga sa pagtamo ng magandang pagganap.

3. May malalim na ugnayan ang mga aspeto ng kasanayan ng guro sa
pagtuturo, paggamit ng makabagong pamamaraan, pagkakaroon ng
kultural na kasanayan ng guro, interes sa pag-aaral ng wika,
pagpapahalaga sa wikang Filipino, at kasiyahan sa kapaligiran ng pag-
aaral at akademikong pagganap ng mga mag-aaral. Ang mga ito ay
magkakaugnay at nagdudulot ng positibong epekto sa pag-unlad ng mga
mag-aaral sa kanilang akademikong larangan.

Rekomendasyon

Narito ang mga rekomendasyon ng mga mananaliksik mula sa isinagawang pag-

aaral:

1. Mahalaga na magsagawa ang paaralan ng mga hakbang na maaring gawin
upang bigyang-diin ang halaga ng wikang Filipino bilang mga mag-aaral,
sa pamamagitan ng pag-organisa ng mga makabuluhang gawain na

pupukaw sa pagka-Pilipino ng mga mag-aaral.

Hinihikayat ang mga guro na gumamit ng mga makabagong teknolohiya at
napapanahong mga estratehiya na nakatuon sa mga mag-aaral upang
pukawin ang kanilang interes at maging kawili-wili ang talakayan.
Bigyang-diin ang paggamit ng kolaboratibong pamamaraan ng pagkatuto,
sa pamamagitan nito maaaring pagtibayin ang mga paraan ng pagtuturo na
nagbibigay-daan sa mga mag-aaral na gawin ang kanilang gawain nang
sama-sama, tulad ng group projects, peer tutoring at cooperative learning
activities.

Mahalaga na lumikha ng positibong kapaligiran sa silid-aralan kung saan
ang mga mag-aaral ay komportableng magtanong at maglahad ng kanilang
mga ideya at saloobin.

Para sa mga susunod na mananaliksik, magsagawa ng kwalitatibong pag-
aaral na nakatuon sa iba pang salik na makatutulong upang makabuo ng
komprehensibong estratehiya at solusyon sa mga hamong kinakaharap ng

mga mag-aaral sa kanilang pag-aaral.

Appendix A

Talatanungan sa mga Salik na Nakaaapekto sa Akademikong Pagganap ng mga

Pangalan(Opsyonal):

Panuto: Basahing mabuti ang bawat aytem at piliin ang hanay na tumutugma sa iyong

Mag-aaral sa Filipino

sagot sa pamamagitan ng pag-tsek (/) sa kahon. Mananatiling pribado ang iyong
mga tugon at huwag balewalain ang anumang mga tanong o komento.

Mangyaring ipahiwatig batay sa sumusunod na sukat: 5 — (Palagi), 4 — (Madalas),

3 — (Minsan), 2 — (Bihira), 1 — (Hindi Kailanman)

Baitang:

Mga Tagapahiwatig

Mga Tugon

A. Kasanayan ng Guro sa Pagtuturo sa Filipino

4

3

2

1.

Ipinapakita ng aking guro ang malawak na
kasanayan sa pagtuturo.

2.

May mataas na antas ng kasanayan sa paggamit ng
wika at gramatika ang aking guro.

3.

Gumagamit ang aking guro ng mga estratehiya na
nagpapalawak sa aralin.

B. Mga Makabagong Pamamaraan sa Pagtuturo

1.

Gumagamit ang aking guro ng mga video, audio, at
iba pang multimedia presentations sa pagtuturo.

2.

Gumagamit ang aking guro ng mga educational
technologies (apps.,blogs, digital whiteboards) para
sa mga gawain sa klase.

3.

Ibinabahagi ng aking guro ang mga napapanahong
ideya o estilo sa pagkatuto.

C. Kultural na Kasanayan

1.

Iniuugnay ng aking guro ang kulturang Pilipino sa
pagbuo ng mga gawain at sa talakayan sa klase.

2.

Binibigyang diin ng aking guro ang pagkakaiba ng
wika at kultura ng bawat rehiyon sa talakayan sa
Klase.

Sinusuri ng aking guro ang aming sariling kaalaman
at iniaangkop ang pagtuturo ng wika batay sa aming
nalalaman tungo sa kontekstong pang-kultura.

D. Interes sa Pag-aaral ng Wika

1.

Nagagalak at nasisiyahan ako kapag nag-aaral ng
wikang Filipino.




Nakikilahok ako sa mga ekstrakurikular na
aktibidad na may kaugnayan sa wika.

Napag-uusapan at nasusuri ko ang halaga ng
wikang Filipino bilang mag-aaral.

Mga Tagapahiwatig

Mga Tugon

E. Pagpapahalaga sa Wikang Filipino

4

3

2

1.

Mahalaga para sa akin ang pagkakaroon ng
kasanayan sa wikang Filipino.

2.

Nakatutulong sa aking akademiko at propesyonal
na layunin ang pagkakaroon ng kasanayan sa
wikang Filipino.

3.

Nagagamit ko sa tunay na buhay ang wikang
Filipino upang makipagtalastasan sa ibang tao.

F. Kasiyahan sa Kapaligiran ng Pag-aaral

1.

Masaya at mapang-aruga ang pangkalahatang
kapaligiran ng aming silid-aralan.

2.

Gumagamit ang aking guro ng mga gawaing
pumupukaw sa interes at kakayahan naming mag-
aaral.

Nagaganyak ang aming partisipasyon na lumahok
nang aktibo sa mga gawain at may sapat na
kagamitan sa silid-aralan.




Appendix B
INFORMED CONSENT FORM

1. I volunteer to participate in the research undertaking to be conducted by Hazel B. Dela
Cruz and Michelle T. Tafieca from the College of Education, Misamis University. I
understand that the research is designed to gather information about mga salik na
nakaaapekto sa akademikong pagganap ng mga mag-aaral sa Filipino. | will be one
of the respondents who will be surveyed for this research.

2. My participation in this research is voluntary. | understand that I will not be paid for
my participation. | may withdraw and discontinue participation at any time without
penalty. If | decline to participate or withdraw from the study, no one will be told.

3. This research will involve my participation. | understand that most questions will find
the discussion interesting and thought-provoking. If, however, | feel uncomfortable in
any way during the survey session, | have the right to decline to answer any question or
to end the survey.

4. The survey will last approximately 10-20 minutes.
5. I understand that the information to be gathered will be treated with confidentiality. |
will not be identified in the paper. Only the researchers and their adviser will have access

to the data of the research.

6. | understand that this research has been reviewed and approved by the College of
Education of Misamis University.

7. 1 have read and understood the explanation provided to me. | have had all my questions
answered to my satisfaction, and | voluntarily agree to participate in this study.

8. | have been given a copy of this consent form.

Respondent’s Signature Date

For further information, please contact:

Hazel B. Dela Cruz (09351458939/ hazeldelacruz113@gmail.com)
Michelle T. Tafieca (09383625786/ tanecamichelle1019@gmail.com)



Appendix C

KAPAHINTULUTAN NG MAGULANG
Magandang araw po!

Kami po na mag-aaral ng Misamis University sa kursong Bachelor of Secondary
Education major in Filipino ay narito upang humingi ng kapahintulutan na ang inyong
anak/mga anak na may edad 12 hanggang 17 ay mapabilang sa aming pagsasaliksik.

Ito po ay naglalayong malaman ang epekto ng mga salik na nakaaapekto sa
akademikong pagganap ng mga mag-aaral sa Fillipino. Bilang bahagi ng pag-aaral,
ang inyo pong anak/mga anak ay aming susuriin sa pamamagitan ng pagsagot sa
talatanungan. Ang mga hakbang na ito ay makatutulong upang matukoy kung ano ang
mga salik ang nakaaapekto sa pag-aaral ng inyong anak.

Ang inyo pong partisipasyon ay isang malaking tulong sa pagsasagawa ng aming pag-
aaral.

Maraming salamat po!

Gumagalang,

HAZEL B. DELLA CRUZ MICHELLE T. TANECA
Mananaliksik Mananaliksik




Appendix D

MISAMIS UNIVERSITY
Ozamiz City
College of Education

Marso 11, 2024

DR. ANALYN S. CLARIN
Principal, Basic Education Department
Misamis University

Ozamiz City

Dr. Clarin:

Kami ay mag-aaral ng Bachelor in Secondary Education Major in Filipino sa Misamis University
at kasalukuyang nagsasagawa ng pag-aaral ukol sa Mga Salik na Nakaaapekto sa
Akademikong Pagganap ng mga Mag-aaral sa Filipino.

Kaugnay nito, nais naming humingi ng pahintulot mula sa iyong tanggapan upang payagan
kaming magsagawa ng aming pag-aaral. Ito ay magbibigay daan para sa mga mananaliksik na
makalikom ng kaukulang datos kaugnay sa mga salik na nakaaapekto sa akademiko ng mga
mag-aaral sa Filipino. Ang mga respondente ay mga mag-aaral mula sa Junior High School. Ang
anumang datos na makukuha mula sa mga respondente ay mananatiling pribado at para lamang
sa layunin ng pananaliksik.

Dalangin namin ang iyong paghintulot na maisakatuparan ang pag-aaral na ito.

Lubos na agalang, ;

%— Mareca .
HAZEL ELA CRUZ MICHELLE T. TANECA
Mananaliksik Mananaliksik
Noted:

LEIZEL JOY C. DABALOS, MAEd.
Research Instructor

GENELY%(IZALUYOS, Ed.D
Dean, College of Education

Approved: 2: "
ANALYN'S CLARIN, Ed.D

Principal, Basic Education Department

